


PRIJEDLOG 
 

Na osnovu člana 37. stav 1. tačka f) Ustava Zeničko-dobojskog kantona, Skupština Zeničko-
dobojskog kantona, na __. sjednici, održanoj dana __.__.2020. godine,   d o n o s i 
 
 
 
 

ZZ AA KK OO NN   
O IZMJENAMA I DOPUNAMA ZAKONA O VISOKOM OBRAZOVANJU 

 
 

Član 1. 
(Dopuna člana 124. –Polaganje i prijenos ispita) 

U Zakonu o visokom obrazovanju („Službene novine Zeničko-dobojskog kantona“, broj: 6/09, 9/13, 
13/13, 4/15, 5/18 i 4/19) u članu 124. iza stava (4) dodaje se novi stav (5), koji glasi:  
“(5) Izuzetno od stava (3) ovog člana, u situaciji proglašenja stanja prirodne nesreće ili stanja 
epidemije ili pandemije ili ratnog stanja student u postupku upisa akademske godine, može unutar 
trajanja jednog ciklusa studija bezuvjetno prenijeti u narednu godinu studija više od 12 ECTS 
bodova odnosno više od dva predmeta, o čemu odluku donosi senat visokoškolske ustanove“. 
 

Član 2. 
(Dopuna člana 133. - Nastavni predmeti) 

U članu 133. iza stava (4) dodaje se novi stav (5), koji glasi:  
„(5) U situaciji proglašenja stanja prirodne nesreće ili stanja epidemije ili pandemije ili ratnog stanja 
nastava i pojedini dijelovi ispita mogu se obavljati na daljinu, uz primjenu informaciono-
komunikacionih tehnologija, o čemu odluku donosi senat visokoškolske ustanove.“ 
 

Član 3. 
(Izmjene člana 149. – Pravo na završetak studija) 

(1) U članu 149. stav (3) brojevi: „30.09.2018.“ zamjenjuju se brojevima: „31.12.2022.“. 
(2) U stavu (4) brojevi: „31.12.2018.“ zamjenjuju se brojevima: „31.12.2022.“. 
(3) U stavu (5) brojevi: „31.12.2018.“zamjenjuje se brojevima: „31.12.2022.“. 
(4) U stavu (6) brojevi: „31.12.2018.“zamjenjuje se brojevima: „31.12.2022.“.“ 

 
Član 4. 

(Stupanje na snagu) 
Zakon stupa na snagu osmog dana od dana objavljivanja u „Službenim novinama Zeničko-

dobojskog kantona“. 
 
 
 
 
 
 
 
 
Broj: 01-                        /20 
Datum, __.__.2020. godine 
Z e n i c a 
 

PREDSJEDAVAJUĆI 
 
 

Ćazim Huskić 



OO bb rr aa zz ll oo žž ee nn jj ee   

Pravni osnov: 
Pravni osnov za donošenje ovog zakona sadržan je u članu 37. stav 1. tačka f) Ustava 

Zeničko-dobojskog kantona.  
 

Razlozi za donošenje: 
Predložena dopuna člana 124., omogućava da studenti visokoškolskih ustanova na području 

Zeničko-dobojskog kantona u situaciji proglašenja stanja prirodne nesreće ili stanja epidemije ili 
pandemije ili ratnog stanja u postupku upisa akademske godine, upišu narednu godinu studija uz 
bezuvjetno prenošenje više od 12 ECTS bodova odnosno više od dva predmeta. 

Predložena dopuna člana 133. Zakona o visokom obrazovanju, omogućava da se u situaciji 
proglašenja stanja prirodne nesreće ili stanja epidemije ili pandemije ili ratnog stanja nastava i 
pojedini dijelovi ispita mogu obavljati na daljinu, uz primjenu informaciono-komunikacionih 
tehnologija. 

Predložene izmjene člana 149. Zakona o visokom obrazovanju omogućavaju da lica koja su 
započela dodiplomski studij, odnosno jednogodišnji ili dvogodišnji studij za sticanje akademskog 
zvanja magistra odnosno doktora nauka ili ekvivalenta po propisima koji su važili do stupanja na 
snagu Okvirnog zakona, steknu naučni stepen magistra, odnosno doktora nauka najkasnije do 
31.12.2022. godine. 
 

Obrazloženje pojedinih pravnih rješenja: 
U odnosu na važeće odredbe Zakona o visokom obrazovanju, dopunom člana 124., 

omogućava se da senat visokoškolske ustanove, u situaciji proglašenja stanja prirodne nesreće ili 
stanja epidemije ili pandemije ili ratnog stanja, omogući studentima bezuvjetan upis naredne godine 
studija uz prenošenje više od 12 ECTS odnosno više od dva predmeta. 

Dopuna člana 133. omogućava  odvijanje nastave i polaganje ispita uz primjenu 
informaciono-komunikacionih tehnologija. 

Izmjena člana 149. podrazumijeva produženje roka za sticanje naučnog stepena magistra, 
odnosno doktora nauka najkasnije do 31.12.2022. godine, po propisima koji su važili prije stupanja 
Okvirnog zakona. 

Zbog činjenice da je riječ o dopunama dva člana i izmjeni jednog člana, te da se navedena 
izmjena odnosi na pitanje upisa na visokoškolske ustanove u izuzetnim situacijama proglašenja 
stanja prirodne nesreće ili stanja epidemije ili pandemije ili ratnog stanja predlažemo da se isti 
razmatra po skraćenom postupku. 
 

Finansijski pokazatelji: 
Predložene izmjene i dopune Zakona o visokom obrazovanju neće podrazumijevati dodatna 

izdvajanja u Budžetu Kantona za 2020. godinu. 
S obzirom da je riječ o predloženim izmjenama i dopunama u manjem obimu, odnosno da se 

istima bliže uređuju pitanja u izuzetnim situacijama, (proglašenja stanja prirodne nesreće ili stanja 
epidemije ili pandemije ili ratnog stanja), predlažemo usvajanje Prijedloga Zakona o izmjenama i 
dopunama Zakona o visokom obrazovanju po skraćenom postupku. 
 










































































